
SARI PATHI 

Neshi Rasyida Aisyah, NIM: 1681100044, “Tindak Tutur Direktif Dwija 

Ing Pasinaon Maos Aksara Jawi Kelas 6 MI Muhammadiyah Kahuman 

Kecamatan Ngawen Kabupaten Klaten Taun Pasinaon 2018/2019” Tesis: Progam 

Pascasarjana Universitas Widya Dharma Klaten. 2019. 

Rumusaning prakawis panaliten menika: (1) Kados pundi bentuk tindak 

tutur direktif dwija ing pasinaon maos aksara Jawi kelas 6 MI Muhammadiyah 

Kahuman taun pasinaon 2018/2019? saha (2) Prakawis punapa ingkang 

nyebabaken kawontenan tindak tutur direktif dwija ing pasinaon maos aksara Jawi 

kelas 6 MI Muhammadiyah Kahuman taun pasinaon 2018/2019 kaleksanan 

kadosdene ingkang dipunobservasi dening panaliti? 

Panaliten punika migunakaken metodhe panaliten kualitatif deskriptif 

kanthi pendekatan studi kasus tindak tutur direktif dwija ing pasinaon maos 

aksara Jawi kelas 6 MI Muhammadiyah Kahuman taun pasinaon 2018/2019. 

Pratelan Idhentitas Dhata (PID) kapanggihaken saking asiling observasi 

kanthi ngrekam utawi nyoting. Asiling rekaman dipuntekstualisasi kanthi 

pacelathon ingkang dumados saking tapak-tapak jejaring (tajering). Saben tajering 

ngemot setunggal tema. Ingkang saklajengipun karakit dados PID. Ing panaliten 

menika wonten 50 PID lajeng dipunredhuksi dados 29 Unit Dhata Utama 

(Udhaut). Udhaut selajengipun dipunulas utawi dipunkaji. Ingkang dipunulas 

ngengingi aspek wujud-wujud tuturan direktif dwija ing pasinaon maos aksara 

Jawi kelas 6 MI Muhammadiyah Kahuman taun pasinaon 2018/2019. Adhedhasar 

pangoncekipun dhata, saged dipunpendhet dudutan: (1) Salebeting pasinaonan 

maos aksara Jawi wonten kelas 6 MI Muhammadiyah Kahuman taun pasinaon 

2018/2019 punika ngasilaken mapinten-pinten wujud tindak tutur direktif; (2) 

Wujud tuturan direktif saking dwija antawisipun tindak tutur printah; saran saha 

panyuwunan (3) Wujud tuturan direktif kagungan ancas piyambak-piyambak; (4) 

Tuturan direktif ingkang wujudipun printah asring dipunparingaken dwija nalika 

paring printah dhumateng siswanipun kagem nglaksanakaken tugas. 

 

 

Wosing tembung: Tuturan Direktif, Pasinaon Maos, Aksara Jawi 

ABSTRAK 

Neshi Rasyida Aisyah, NIM: 1681100044, “Tindak Tutur Direktif Dwija 

Ing Pasinaon Maos Aksara Jawi Kelas 6 MI Muhammadiyah Kahuman 

Kecamatan Ngawen Kabupaten Klaten Taun Pasinaon 2018/2019” Tesis: Progam 

Pascasarjana Universitas Widya Dahrma Klaten. 2019. 

Rumusan masalah ini adalah (1) Bagaimana bentuk tindak tutur direktif 

Guru pada pembelajaran membaca aksara Jawa kelas 6 MI Muhammadiyah 

Kahuman tahun ajaran 2018/2019 dan (2) apakah yang menyebabkan adanya 

tindak tutur direktif guru pada pembelajaran membaca aksara Jawa kelas 6 MI 

Muhammadiyah Kahuman tahun ajaran 2018/2019 berlangsung sebagaimana 

yang terjadi ketika observasi dilaksanakan. 

Penelitian ini menggunakan metode penelitian kualitatif deskriptif, dengan 

pendekatan studi kasus tindak tutur direktif Guru pada pembelajaran aksara Jawa 

di kelas 6 MI Muhammadiyah Kahuman tahun ajaran 2018/2019. 

Pernyataan Identitas Data (PID) diperoleh dari hasil observasi dengan cara 

merekam atau menyoting. Hasil rekaman selanjutnya ditekstualisasi dalam bentuk 

dialog yang terdiri atas tapak-tapak jejaring (tajering). Setiap tajering 

mengandung satu tema maka tersusunlah PID. Dalam penelitian ini ada 50 PID 

kemudian direduksi menjadi 29 Unit Data Utama (Udaut). Udaut ini kemudian 

dibahas. Pembahasan mengenai bentuk-bentuk tuturan direktif guru pada 

pembelajaran membaca aksara Jawa kelas 6 MI Muhammadiyah Kahuman tahun 

ajaran 2018/2019. Berdasarkan hasil analisis data, dapat disimpulkan: (1) Pada 

pembelajaran membaca aksara Jawa di kelas 6 MI Muhammadiyah Kahuman 

tahun ajaran 2018/2019 menghasilkan berbagai bentuk tindak tutur direktif; (2) 

Wujud tuturan direktif oleh guru adalah perintah, saran, permintaan. (3) Wujud 

tuturan direktif mempunyai tujuan masing-masing; (4) Tuturan direktif berbentuk 

perintah sering diberikan guru ketika memberikan perintah kepada siswa-

siswanya untuk melaksanakan tugas. 

 

 

Kata kunci: Tuturan Direktif, Pembelajaran Membaca, Aksara Jawa. 

ABSTRACT 

Neshi Rasyida Aisyah, NIM: 1681100044, “Teacher’s Directive Speech in 

Javanese Alphabetical Letters Learning Procces in the 6th Grade of MI 

Muhammadiyah Kahuman Sub-district Ngawen, District Klaten 20018/2019 

Academic Year.”  Thesis: Graduate Program at the Widya Dharma University 

Klaten, 2019. 

The problem of analysis is (1) forms of teacher’s directive speech in 

Javanese Alphabetical Letter learning procces in the 6th Grade of MI 

Muhammadiyah Kahuman 2018/2019 Academic Year and (2) what causes teacher 

directive speech on Javanese Alphabetical Letter learning procces 6th Grade of MI 

Muhammadiyah Kahuman 2018/2019 Academic Year occurred when the 

observation were took place. 

The method used is descriptive qualitative research, using teacher directive 

case study approach in Javanese Alphabetical Letters learning procces in the 6th 

Grade of MI Muhammadiyah Kahuman 2018/2019 Academic Year. 

The Data Identity Statement (PID) is obtained from observations by 

recording or video shooting. The results of the recording or video shooting are 

then textualized in the form of a dialogue consisting of tajering. Each step 

contains a theme so the PID is arranged. In this study there were 50 DIS’s then 

reduced to 29 Main Data Units (Udaut). This is then discussed. The discussion of 

the forms of the teacher's directive speech in learning how to read Javanese 

Alphabetical Letter in the 6th grade of MI Muhammadiyah Kahuman 2018/2019 

Academic Year. Based on the results of data analysis, it can be concluded: (1) In 

Learning how to read Javanese Alphabetical Letter in the 6th grade of MI 

Muhammadiyah Kahuman 2018/2019 academic year produces various forms of 

directive speech acts; (2) The form of speech directive by the teacher is orders, 

suggestions, requests. (3) The directive form of speech has its own objectives; (4) 

Directive speech in the form of an order is often given by the teacher when giving 

task to her students to carry out their duties. 

 

 

Keywords: Directive Speech, Reading Learning, Javanese Alphabetical Letter. 

BAB I 

PURWAKA 

 

A. Lelarahaning Prakawis 

Pangudaraosipun tiyang nalika pangandikan boten naming ngasilaken tuturan-

tuturan ingkang ngandhut tembung-tembung saha struktur-struktur gramatikal 

kemawon, ananging uga nggatosaken tumindak-tumindak saking tuturan menika. 

Salah satunggaling teori ingkang njlentrehaken tuturan, tumindak saha jarwa basa 

inggih menika teori tindak tutur. Tindak tutur menika produk utawi kasil saking 

satunggaling ukara wonten swasana tartamtu saha mujudaken kesatuan ingkang 

paling alit saking komunikasi linguistik ingkang awujud pitakenan, pangudaraos, 

prentah saha sanesipun (Rohmadi, 2010:29). 

Tuturan-tuturan ingkang dipunngendikakaken dening panutur menika 

nggadhahi ancas saha teges, mila saben tuturan menika ngandhut tindakan. 

Wonten ing pragmatik, tindak tutur dipunperang dados tiga, inggih menika tindak 

lokusi ‘utterance act’, tindak ilokusi ‘illocution act’, saha tindak perlokusi 

‘Perlocution art’ (Nadar, 2013:14). 

Lokusi inggih menika tindak tutur ingkang mbabaraken babagan samubarang, 

ilokusi inggih menika salah satunggaling tumindak ingkang dipuntindakaken 

dening panutur kanthi ngendikakaken samubarang supados pikantuk ancas 

ingkang dipunkarepaken dening panutur, wondene perlokusi inggih menika kasil 

saha efek saking pangucapan panutur. Tindak tutur nggadhahi gegayutan kaliyan 

komunikasi, amargi tindak tutur menika kedadean ing proses komunikasi. 

1 

Tindak tutur dipuntindakaken dening saben prastawa tutur. Prastawa tutur 

inggih menika kadadosan utawi wontenipun interaksi linguistik ing satunggaling 

bentuk ujaran utawi luweh saking 2 pihak, inggih menika panutur kaliyan mitra 

tutur, kanthi salah satunggaling pokok tuturan, ing wekdal, papan, saha kahanan 

tartamtu (Chaer saha Agustina, 2010:47). Prastawa tutur aslinipun reroncening 

saking sajumlah tindak tutur ingkang kasusun kagem nggayuh sawijining ancas. 

Menawi prastawa tutur minangka gejala sosial, mila tindak tutur dipunwastani 

gejala individual, sifatipun psikologi, ugi kawontenanipun ditamtokaken dening 

kamampuan basa panutur nalika ngadhepi situasi tartamtu. Menawi ing prastawa 

tutur luwih dipriksani dening ancas prastawanipun, ananging ing salebeting tindak 

tutur salangkung dipunpriksani saking makna utawi teges tumindak saking 

tuturanipun. Tindak tutur saha prastawa tutur punika wonten 2 gejala ingkang 

wonten ing satunggaling proses, inggih menika proses komunikasi.  

Satunggaling prastawa tutur inggih menika pasinaon ing pawiyatan. Pasinaon 

ing pawiyatan kadadosan antawisipun dwija kaliyan siswa. Wonten ing 

pasinaonan, dwija saha siswa padha pangandikan. Pangandikanipun dwija kaliyan 

siswa ing pasinaon narik kawigatosan. Prakawis menika saged dipunmangertosi 

saking interaksi dwija kaliyan siswa ingkang nggadhahi dampak positif swasana 

komunikasi wonten kelas. Pangandikanipun dwija saha siswa ndadosaken tindak 

tutur ingkang maneka warni kadosta sampun dipunandharaken dening (Chaer saha 

Agustina, 2010:29-30) antawisipun: tindak tutur asertif, direktif, komisif, 

ekspresif saha diklaratif.  

Ananging ing panalitian menika, panaliti fokus dhateng kajian tindak tutur 

direktif saking dwija kemawon. Amargi nalika wonten proses pasinaonan dwija 

punika ingkang asring maringi tuturan-tuturan direktif. Tindak tutur direktif 

inggih menika tindak tutur ingkang dipuntuturaken panutur kanthi ancas supados 

mitra tutur purun nindakaken tumindak ingkang dipunsebataken wonten tuturan 

menika, tuladha: dhawuh, panyuwun, nuntut, nyaranaken, sarta nantang. 

Tindak tutur menika asring dipunpanggihi ing proses pasinaon basa Jawi. 

Wonten proses pasinaon basa Jawi, dwija saha siswa lumrahipun migunakaken 

basa Jawi ingkang saged dados medhia komunikasi saengga saged nuwuhaken 

maneka warni jenis tindak tutur. Basa Jawi dados sarana komunikasi ingkang 

nggadhahi sekawan aspek keterampilan basa, inggih menika keterampilan 

nyemak, micara, maos, saha nyerat. Sekawan keterampilan menika mboten saged 

dipunpisahaken. 

Ing proses pasinaon wonten komunikasi antawisipun dwija kaliyan siswa saha 

siswa kaliyan siswa. Proses komunikasi ing papan pasinaon antaranipun siswa 

kaliyan siswa nuduhaken tuturan-tuturan ingkang maneka warni variasinipun, 

antawisipun tindak tutur asertif, direktif, komisif, ekspresif, saha deklaratif. 

Tuturan-tuturan ingkang maneka warni menika dipunpanggihi saking psoses 

pasinaon basa Jawi ing kelas.  

Tuladha pasinaon basa Jawi inggih menika materi maos aksara Jawi ing MI 

Muhammadiyah Kahuman Kecamatan Ngawen Kabupaten Klaten. Pasinaon maos 

aksara Jawi menika saged paring patuladhan kawontenan tuturan-tuturan ingkang 

maneka warni. Pasinaon maos aksara Jawi wonten tingkatan SD/MI dipunwiwiti 

nalika kelas 3 dumugi kelas 6. Pasinaon aksara Jawi dipunparingaken supados 

saged nguri-uri saha nglestantunaken aksara Jawi. Tiyang Jawi menika kedah 



4 
 

saged maos aksara Jawi punika. Menika salah satunggaling patuladhan tuturan 

ingkang wonten ing kelas 6 MI Muhammaiyah Kahuman nalika sinau aksara Jawi   

Tuturan (1) Dwija : “Ayo Reyhan dibuka bukune halaman tiga welas!” 

Reza : “Tiga welas kuwi pira, Pak?” 

Dwija : “Tiga welas kok ora mudeng, tiga welas kuwi 

telulas”  

 
Tuladha ing inggil menika nedhahaken tuturan direktif: “prentah”. Tuturan 

menika dipunparingaken panutur inggih punika dwija marang mitra tutur inggih 

menika siswa ingkang asmanipun Reza. Ing proses pasinaon tamtunipun kathah 

jenis tidak tutur ingkang wonten, milanipun panaliti naming badhe neliti babagan 

tindak tutur direktif saking dwija kemawon wonten ing kelas 6 MI 

Muhammadiyah Kahuman. 

Dipunpilih tuturan direktif dwija punika amargi dwija punika ingkang  

asring migunakaken tuturan printah utawi dhawuh kagem para siswanipun. Dwija 

punika mucal mata pelajaran basa Jawi kanthi mapinten-pinten tingkatan kelas 

saking kelas 4 dumugi kelas 6 satemah panaliti pitados bilih dwija punika sampun 

prigel anggenipun mucal para siswanipun. Ewondene dipunpilih kelas 6 punika 

amargi kelas ingkang paling inggil piyambak ing wonten tingkatan sekolah dhasar 

saha nggadhahi 3 kelas inggih menika 6A, 6B, saha 6C. Kathahipun gunggung 

kelas punika ugi dipunpitados panaliti saged ngasilaken dhata-dhata ingkang 

kathah ugi. 

B. Idhentifikasi Prakawis 

Alelandhasan lelarahaning prakawis kalawau, pramila ing panaliten punika 

saged dipunpadosi ciri-cirinipun kados ing ngandhap punika. 

1. Proses pasinaon maos aksara Jawi ing kelas 6 MI Muhammadiyah Kahuman 

anggadhahi ancas kagem paring sangu para siswa kanthi lelandhesan indikator 

kompetensi dasar ingkang sampun karancang ing target minimal pasinaon 

punika. 

2. Proses pasinaon maos aksara Jawi kedah dipuntindakaken jumbuh kaliyan 

standar proses, inggih ing babagan rancangan, ngecakaken, pambiji, punapa 

dene pengawasan. 

3. Proses pasinaon lelandhesan standar proses dipuntindkaken kanthi interaktif, 

inspiratif, ngremenaken, saha paring motivasi siswa kangge nderek saha 

paring papan ingkang cekap kangge prakarsa, kreatif saha kemandhirian 

jumbuh kaliyan bakat, minat saha pangrembakan pisik saha psikologis siswa. 

4. Dwija saha siswa ing salebeting proses pasinaon maos aksara Jawi anggadhahi 

tugas saha peran piyambak-piyambak, matemah kekalihipun saged 

nemtokaken kasilipun proses kalawau. 

5. Dwija saha siswa kelas 6 MI Muhammadiyah Kahuman minangka perangan 

saking komponen pendhidhikan. Kekalihipun kedah angupaya kangge 

mujudaken pasinaon maos saha nyerat aksara Jawi salaras kaliyan paugeran 

ing standar proses kangem anggayuh ancas kados ingkang sampun 

dipungegadhang. 

6. Prakawis tindak tutur direktif dwija ing pasinaon maos aksara Jawi (studi 

kasus ing kelas 6 MI Muhammadiyah Kahuman taun pasinaon 2018/2019). 

C. Wewatesaning Prakawis 

Adhedhasar identifikasi prekawis kasebat, prakawis ingkang tuwuh 

ndadosaken prakawis ingkang kompleks, saengga prelu wontenipun watesan 

supados pangonceking prakawis mboten nggladrah saha supados panaliten punika 

boten mimpang saking irah-irahan. Kangge panaliten punika dipunwatesi 

nganalisis prekawis ingkang angka 6 (enem) kemawon. 

Prakawis-prakawis ingkang kaangkat saking lelarahing prakawis ing inggil, 

boten badhe dipuntliti priksa sadaya. Panaliten punika dipunwatesi wonten 

prakawis tindak tutur direktif dwija ing kelas 6 MI Muhammadiyah Kahuman 

kanthi adhedasar: 

1. Dipunpilihipun prakawis bab tindak tutur direktif alelandhesan tindak tutur 

menika wonten ing pasinaon maos aksara Jawi. 

2. Dipunpilipun dwija alelandhesan tuturan-tuturan dwija punika ingkang asring 

wontenipun tuturan direktif. 

3. Dipunpilihipun kelas 6 MI Muhammadiyah Kahuman amargi ing kelas punika 

para siswa mlebet tingkat Pawiyatan Dhasar (SD) ingkang paling inggil 

piyambak, mila para siswa sampun prigel maca aksara Jawi. Saha kelas 

punika ingkang nggadhahi gunggung kelas ingkang kathah inggih punika 

6A,6B saha 6C. 

4. Dipunpilihipun MI Muhammadiyah Kahuman punika awit MI punika 

pawiyatan swasta ingkang sedrajat kaliyan SD Negeri ananging nggadhahi 

gunggungan siswa ingkang luwih katah tinimbang SD Negeri ing kecamatan 

Ngawen. 

D. Rumusaning Prakawis 

Prakawis-prakawis ing ngriki saged dipunrumusaken lelandhesan ing 

lelarahaning prakawis ingkang sampun dipunsebataken ing inggil. Pramila ing 

panaliten punika badhe dipunrumusaken kados mekaten. 

1. Kados pundi bentuk tindak tutur direktif dwija ing pasinaon maos aksara Jawi 

kelas 6 MI Muhammadiyah Kahuman taun pasinaon 2018/2019? 

2. Faktor punapa ingkang nyebabaken kawontenan tindak tutur direktif dwija ing 

pasinaon maos aksara Jawi kelas 6 MI Muhammadiyah Kahuman taun 

pasinaon 2018/2019 kaleksanan kados dene ingkang dipunobservasi dening 

panaliti? 

E. Ancasing Panaliten 

Ancasing panaliten inggih punika kangge: 

1. Ngandaraken bentuk tindak tutur direktif dwija ing pasinaon maos aksara Jawi 

kelas 6 MI Muhammadiyah Kahuman taun pasinaon 2018/2019? 

2. Ngandaraken faktor menapa kemawon ingkang dados lelarahaning prakawis 

kawontenan tindak tutur direktif dwija ing pasinaon maos aksara Jawi kelas 6 

MI Muhammadiyah Kahuman taun pasinaon 2018/2019. 

F. Mumpangating Panaliten 

Ing purnaning panaliten punika dipunajab ing donyaning pendhidhikan saged 

anenambah wawasan enggal, babagan tindak tutur direktif dwija ing pasinaon 

maos aksara Jawi. 

1. Kagunan teoritis 

Asiling panaliten punika kaajab saged ngimbeti khasanah keilmuan wonten 

ing kajian basa saha kajian pragmatik, khususipun jinis tindak tutur. 

2. Kagunan Praktis 

Panaliten punika ingkang sipatipun praktis inggih menika piguna tumraping 

dwija, siswa, saha panaliten sanesipun : 

a. Tumrap Dwija  

Kagem refleksi saha asung panjurung ilmu nalika nyinaoni kaprigelan 

basa khususipun kaprigelan pangandikan ingkang leres saha jumbuh 

kaliyan unggah-ungguh basa Jawi dhateng siswa. 

b. Tumrap siswa 

Mbiyantu siswa saengga prigel guneman migunakaken basa ingkang leres 

saha jumbuh kaliyan unggah-ungguh basa Jawi. 

c. Tumrap panaliti sanesipun 

Kagem panaliti ingkang sanesipun kasil panalitian menika saged 

dipundadosaken kajian pustaka kagem nindhakaken panaliten sarupi 

ingkang langkung lebet. 

BAB V 

PANUTUP 

 

A. Dudutan 

Adhedhasar asil saking panaliten tindak tutur direktif Dwija Ing Pasinaon Maos 

Aksara Jawi Kelas 6 MI Muhammadiyah Kahuman Kecamatan Ngawen Kabupaten 

Klaten Taun Pasinaon 2018/2019, saged dipunpedhet dudutanipun kados punika. 

1. Bentuk-bentuk tindak tutur direktif dening dwija ing pasinaonan maos aksara 

Jawi kelas 6 MI Muhammadiyah Kahuman, Kecamatan Ngawen, Kabupaten 

Klaten Taun Pasinaon 2018/2019 punika migunakaken tindak tutur direktif 

printah, panyuwunan, paring saran saha nolak. Tuturan direktif printah punika 

dados tuturan ingkang asring dipunparingaken dwija, nalika dwija paring 

printah dhumateng siswa-siswinipun. Tuladha nalika mrintah siswa supados 

latihan soal-soal aksara Jawi, dhawuh supados enggal-enggal sinau. 

2. Bentuk-bentuk tutur direktif ingkang arupa tuturan printah, panyuwunan paring 

saran saha nolak nggadhahi ancas piyambak-piyambak. 

a. Bentuk tuturan mrintah dipunparingaken panutur (dwija) dhumateng 

mitra tutur (siswa) supados nglaksanakaken printahipun. 

b. Bentuk tuturan panyuwunan dipunparingaken panutur nalika panutur 

nyuwun informasi dhumateng mitra tutur. 

c. Bentuk tuturan saran dipunparingaken panutur dhumateng mitra tutur 

ingkang tumindak mboten leres nalika pasinaonan aksara Jawi. 

d. Bentuk tuturan nolak dipunparingaken panutur nalika nolak 

pepanggihipun mitra tutur ingkang mboten leres. 

e. Bentuk tuturan direktif ingkang wujudipun printah punika dados tuturan 

ingkang asring dipunparingaken dwija dhumateng siswanipun. 

B. Implikasi 

Adhedhasar dudutan asil panaliten punika, implikasi panaliten punika saged 

dipunparingaken kados punika: 

1. Kasil panaliten punika kaajab saged ngimbeti khasanah keilmuan dhumateng 

panaliti basa Jawi ing lingkungan pendhidhikan ingkang badhe nindakaken 

panaliten ingkang langkung amba babagan wujud tindak tutur direktif dwija, 

kanthi ancangan panaliten ingkang benten, tuladha sosiopragmatik saha 

psikolinguistik. Ancangan sosiopragmatik badhe mretelaken tuturan direktif 

saking segi sosial saha pelaku basa, ewodene psikolinguistik mretelakentuturan 

direktif punika adhedhasar dening kawontenan emosi dwija punika. Basa 

ingkang dipunagem dipunlandhesi saking kahanan emosi panutur.  

2. Kasil panaliten punika dipunajab saged paring manfaat dhumateng guru mata 

pelajaran basa Jawi saha guru ingkang mucal mata pelajaran sanesipun, amargi 

wonten ing panaliten punika nedahaken bentuk-bentuk tuturan direktif dwija 

ingkang mucal pasinaonan basa Jawi mliginipun aksara Jawi saha saking 

bentuk-bentuk tuturan direktif punika nggadhahi ancas piyambak-piyambak , 

satemah saged dipundadosaken alternatif nalika migunakaken tuturan-tuturan 

direktif ing proses pasinaonan. Nalika migunakaken tuturan direktif mboten 

langsung saged paring pasinaonan babagan sopan santun basa dhumateng para 

siswa. Miturut kabudayan Jawi, sangsaya mboten langsung tuturan ingkang 

dipuntuturaken sangsaya ketinggal santun. 

C. Saran 

Adhedhasar asil panaliten punika, saged dipunparingaken saran kados punika: 

1. Kasil panalien punika saged dipundadosaken refrensi panaliten 

saklajengipun. 

2. Madosi data ing lapangan kados ing pawiyatan dipunginakaken startegi 

ingkang sakkathah-kathahipun, supados ngasilaken dhata ingkang  kathah 

ugi. 

3. Kagem para siswa saged migunakaken unggah-ungguh basa ingkang leres 

dhumateng dwija. 

4. Asil panaliten punika saged dipunkembangaken kanthi nambah rumusan 

prakawis ing dhata punika. 

5. Kagem panaliten saklajengipun ingkang gegayutan kaliyan tindak tutur 

direktif dwija saged madosi sumber dhata sanesipun, satemah ngasilaken 

variasi dhata ingkang sanes ugi. 

